
Polokalama Kole Tokoni Fakaenofo 
 

                

’Oku ke fiema’u mo ho’o fāmili ha tokoni fakapa’anga ke malava lelei ho’omou nofo fakamavahevahe pe kolonitini? 

Ko e taha kotoa pē ‘oku nofo ‘i King County kuo sivi’i pea mahino kuo ma’u ‘e he COVID-19, ‘e malava ke ke ma’u 

ha totongi tu’o taha ‘o ho’o pila/mo’ua fakaenofo ‘o a’u ki he $1500 ke tokoni ki hono totongi ho’o nofo 

lolotonga, totongi ‘api, ngaahi mo’ua angamaheni, vai, telefoni mo e mo’ua ‘initaneti. ‘Oku fakapa’anga ‘a e 

polokalama Kole Tokoni Fakaenofo ‘e he Department of Health (Potungāue Mo’ui), pea ‘e hokohoko atu pē eni ki he 

lōloa taha ‘e ala ma’u ai ha pa’anga.  

 

‘E founga fēfē ha’aku kau pe lēsisita? 

‘Oku ‘ikai fiema’u ha tohi kole. ‘E fetu’utaki atu ‘a e tokotaha fakatotolo 

fakamafola (contact tracer) ‘a King County kiate kinautolu kuo ‘osi ma’u mai 

‘enau sivi COVID-19 kimui ni mai ‘o mahino ‘oku ma’u kinautolu, pe ko 

kinautolu kuo ‘ilo’i ko ha taha ne nofo vāofi mo e tokotaha puke he vailasi ‘i loto ‘i he ‘aho ‘e nima. ‘E kamata leva ‘a 

e ngāue ki ai. ‘E ‘i ai foki mo e tokoni faka liliu/fakatonu lea ‘o ka fiema’u. 
 

Tu’unga Taau 

‘Oku ‘ikai ke ‘i ai ha ngaahi makatu’unga faka pa’anga pe sitiseni ke ke taau ai ki he fili ni. Kuopau ke ma’u ‘e he 

tokotaha kotoa ‘a e ngaahi me’a ni, ka e toki kau mai:  

 

• fakahā mai ‘a e fiema’u vivili fakapa’anga. 

• kuo ‘osi ma’u mai ‘enau sivi COVID-19 kimui ni mai ‘o mahino ‘oku ma’u kinautolu, pe ko kinautolu kuo ‘ilo’i 

ko ha taha ne nofo vāofi mo e tokotaha puke he vailasi.  

• nofo kolonitini pe nofo fakamavahevahe. 

• nofo ‘i King County. 

• ‘ikai ke ma’u mai ha ngaahi faingamālie faka pule’anga pe faka-lotokolo ‘o tokoni ki hono totongi ‘o e ngaahi 

mo’ua faka māhina. 

 

 

 

 

 

Ngaahi Fehu’i Angamaheni 

https://www.kingcounty.gov/~/media/depts/health/communicable-diseases/documents/C19/har/HAR-FAQ-TO.ashx?la=en


Founga ‘ene ngāue 

• Ko kinautolu ko ia kuo mahino ‘oku taau ki he polokalama ni, ‘e ‘oange ‘a e ‘aho ‘e fitu mei he taimi te nau 

fetu’utaki ai ki he ‘Ofisa Mo’ui King County mo e tatau ‘o ‘enau ngaahi mo’ua ki he Public Health (Va’a ‘oku ne 

tokanga’i ‘a e mo’ui lelei fakalukufua) – Seattle & King County. 

• ‘E ‘i ai mo e kau King County Community Health Workers (‘Ofisa Mo’ui ‘o King County) te nau ‘i ai ke tokoni’i 

kimoutolu ‘i hono fakahū ho’omou ngaahi tohi. 

• ‘E ‘alu hangatonu pē ‘a e ngaahi totongi ki he ngaahi kautaha/kulupu ‘oku totongi ki ai e mo’ua takitaha. 

• ‘Oku lava ke totongi ‘e he polokalama ni ‘a e totongi nofo lolotonga, totongi ‘api, ngaahi mo’ua angamaheni, 
vai, telefoni mo e mo’ua ‘initaneti. ‘E totongi kakato foki mo ha ngaahi mo’ua ‘oku totongi faka vaeua-māhina 

(uike ua). 
• ‘Oku ‘ikai kau ‘a e ngaahi mo’ua kuletiti kaati, mo’ua faka-faito’o, nō me’alele, totongi malu’i, totongi tukuhau 

mo e ngaahi mo’ua/totongi kuo tōmui ‘o lahi ange ‘i he māhina ‘e taha, pe ko ha mo’ua tōmui pē 



 

 

 

 

 

Kolonitini mo e Nofo Fakamavahevahe 

‘E malava ke uesia ‘a e kakai fakalukufua mei he ni’ihi ko ia kuo ‘osi sivi ‘o mahino kuo ma’u kinautolu ‘e he 

COVID-19, pe ko kinautolu kuo kamata hā mai ‘a e ngaahi faka’ilonga ‘o e COVID-19 pea ‘oku kei fakaongoongo 

ki he ola ‘o ‘enau ngaahi sivi. ‘Oku mahu’inga ke kolonitini pe nofo fakamavahevahe ke malu’i ‘a e mo’ui lelei 

hotau komiuniti, pea mo ta’ota’ofi ‘a e mafola ko ia ‘o e COVID-19. Toe lau fekau’aki pea mo e Quarantine 

Directive and Isolation Order (Fakahinohino mo e tu’utu’uni ki e Kolonitini mo e Nofo Fakamavahevahe) (‘i he 

lea faka pālangi pē) ‘i hono tuku mai mei he’etau kau King County Health Care Officer (‘Ofisa Mo’ui mei King 

County). 

 

Contact Tracing 

Kapau kuo ‘osi ma’u ho’o sivi ‘oku ke ma’u ‘a e COVID-19, pe ko ho’o ‘osi vāofi mo ha taha kuo ma’u he vailasi 

ni, ‘oku ‘i ai ‘a e kau fakatotolo ‘oku ui ko e kau fakatotolo fakamafola (contact tracers) te nau fetu’utaki atu ke 

fakapapau’i ho’o taimi puke pea mo e kakai na’e malava ke ke uesia/tufaki ki ai e mahaki. Te nau ngāue fakataha 

leva mo koe ke fakahoko ki he kakai ofi kiate koe fekau’aki mo e ngaahi me’a ke faka’ehi’efhi mei ai pea mo ha 

feitu’u ‘oku fakahoko ta’etotongi ai e sivi. Ako ki he contact tracing process here (founga ngāue ki hono 

fakatotolo’a e mahaki) (‘i he lea faka pālangi pē) 

 

 

https://www.kingcounty.gov/depts/health/covid-19/care/quarantine.aspx
https://www.kingcounty.gov/depts/health/covid-19/care/quarantine.aspx
https://www.kingcounty.gov/depts/health/covid-19/data/contact-tracing/background.aspx

